
Kuala Lumpur: Penganjuran
Festival Idea Universiti Malaya
(UM iFEST 2026) selama empat
hari berakhir semalam di Dewan
Tunku Canselor (DTC) UM terus
menjadi platform utama dalam
mempamerkan keupayaan inte-
lek dan kreativiti mahasiswa
mendepani cabaran industri ser-
ta komuniti.
Membawa tema ‘Mengilham

Idea, Mencetus Perubahan’ fes-
tival tahunan ini berfungsi se-
bagai jambatan strategik meng-
hubungkan hasil penyelidikan
akademik peringkat prasiswazah
dan pascasiswazah dengan rea-
liti sektor pasaran.
Melalui pengisian lebih di-

namik pada tahun ini, UM iFEST
2026 bukan sekadar pameran pe-
nyelidikan berskala besar, malah
turut diserikan dengan pengisi-
an karnival kerjaya interaktif.
Antara projek penyelidikan

yangmenarik perhatian panel ju-
ri dan pelawat ialah inovasi da-
ripada pelajar ijazah SarjanaMu-
da Kejuruteraan, Abhishek Pra-
sad Mahendan, 25.
Melalui kajiannya bertajuk

‘Pengoptimuman Kos Elektrik

dan Permintaan Kuasa
Puncak di Kawasan Kedi-
aman Pinggir Bandar Ma-
laysia Melalui Penjadualan
Penyimpanan Tenaga Ko-
muniti Berasaskan Tindak
Balas Permintaan dan Ta-
rif Masa Penggunaan’.
Beliau membincangkan

kecekapan tarif masa peng-
gunaan oleh Tenaga Nasio-
nal Berhad (TNB) mengu-
rangkan beban grid pada
waktu puncak.
Kajian Abhishek mende-Kajian Abhishek mende-

dahkan anjakan waktu penggu-
naan perkakas elektrik dalamka-
langan pengguna domestik sebe-
narnya sangat terhad.
Bagi mengatasi kelemahan itu,

beliaumencadangkan pelaksana-
an sistem storan bateri komuniti
yang akan menyalurkan tenaga

ketika permintaan puncak, yang
terbukti lebih ekonomik, cekap
dan mengurangkan tekanan se-
cara langsung ke atas grid kuasa
tanpa mengubah corak penggu-
naan harian pengguna.
Selain isu pengurusan tenaga,

aspek kelestarian sosial dalam

persekitaran urban turut di-
kupas melalui kajian berta-
juk ‘Dari Kampung ke Kon-
dominium: Keterasingan So-
sial dalam Kalangan Komu-
niti di Kediaman Bertingkat
Tinggi’ oleh pengkaji muda,
Lau Jian Yong, 24.

Isu hubungan sosial
Projek oleh graduan ijazah
Sarjana Muda Senibina UM
ini membangkitkan isu pe-
mutusan hubungan sosial
dialami penduduk kediamandialami penduduk kediaman

bertingkat tinggi di bandar besar
seperti Kuala Lumpur.
Berdasarkan kepakaran da-

lam bidang seni bina, Jian Yong
mencadangkan penyelesaian
masalah pengasingan sosial ini
diterjemah melalui reka bentuk
ruang interaktif dalam bangu-

nan bertingkat.
Mengambil inspirasi reka ben-

tuk rumah tradisional seperti
elemen ‘serambi’ dan balkoni ter-
buka di kampung, konsep ini di-
yakini mampu merangsang se-
mula komunikasi harian antara
jiran tetangga, sekali gus menya-
tukan semula masyarakat kota
yang semakin terasing.
Sektor kesihatan awam turut

mendapat perhatian melalui ka-
jian inovatif oleh mahasiswa Sa-
rjana Muda Farmasi (Kepujian),
Khong Hua Jun, 24. Beliau me-
ngetengahkan penyelidikan bagi
menangani isu jangkitan parasit
seperti kurap yang menjadi en-
demik serta menjejaskan sekitar
11.6 peratus populasi di Mala-
ysia.
Hua Jun berkata, idea kajian

ini tercetus selepas beliau dan
penyelia akademiknya menyer-
tai programkhidmatmasyarakat
di sebuah perkampungan dan
mereka melihat sendiri keseng-
saraan penduduk tempatan di-
jangkiti parasit berkenaan.
Didorong kesedaran itu, beliau

berjaya membangunkan formu-
lasi topikal antiparasit berasas-
kan hidrogel yang mampu me-
lekat dengan baik pada kulit, me-
ngekalkan integriti formulasi-
nya dan memastikan pelepasan
ubat secara berfasa untuk pe-
nyembuhan optimum.
Beliau yakin produk inovasi

ini dapat dikomersialkan pada
masa depan,malah formulasinya
tidak hanya terhad kepada ra-
watan manusia, tetapi turut ber-
potensi diperluaskan bagi kegu-
naan sektor penternakan dan
haiwan domestik yang menawar-
kan solusi menyeluruh terhadap
ancaman wabak parasit secara
global.

Abhishek Prasad

Dr Zambry (tengah) bersama Mohd Nor Azman, Zarinah (dua dari kanan) dan Noor Azuan (dua dari kiri) pada
Majlis Penutup UM iFEST 2026 di Dewan Tunku Canselor Universiti Malaya, semalam. (Foto Aizuddin Saad/BH)

Lau Jian Yong

